
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৭৭ )




লেডি জেন্ গ্রে।[১]




 ১৫৩৬ খৃষ্টাব্দের প্রারম্ভে, ইংলণ্ড দেশে লেডি জেন্গ্রে শরীর পরিগ্রহ করেন। তাঁহার পিতার নাম হেন্রি গ্রে, এবং মাতা ইংলণ্ডাধিপতি সপ্তম হেন্রির পৌত্রী। জেন্গ্রে বাল্যকালাবধি উন্নত অন্তঃকরণ ও সুশীলা ছিলেন। শারীরিক কমনীয়—লাবণ্য অপেক্ষা তদীয় মানসিক সৌন্দর্য্য অতীব উৎকৃষ্ট ছিল। প্রথম পঠদ্দশাতেই স্ত্রীলোকের শিক্ষণীয় সমস্ত বিষয়ে তাঁহার অতি সত্বরেই ব্যুৎপত্তি জন্মে; বিশেষতঃ শিল্পবিদ্যায় তাঁহার অতিশয় নৈপুণ্য থাকাতে তিনি তদ্বিষয়ক নানাবিধ প্রবন্ধ লিপিবদ্ধ করিয়াছিলেন। তাঁহার পিতার দুই জন ধর্ম্মোপদেশক তদীয় অধ্যাপনা কার্য্যের ভার গ্রহণ করিয়া এরূপ শিক্ষা প্রদান করেন যে, তিনি ইংরাজী ফরাসিস, ইটালী ও গ্রীক প্রভৃতি ভাষায় বিশুদ্ধ রূপে লিখিতে এবং পড়িতে পারিতেন। অতি প্রাচীন ভাষা হিব্রু ও আরবিতেও তাঁহার এরূপ অধিকার জন্মিয়াছিল যে কথোপকথন কালে লোকে উক্ত ভাষাকে তাঁহার মাতৃ ভাষার ন্যায় জ্ঞান করিত। অসাধারণ ধীশক্তি ও

	↑ ইংলণ্ডের রাজকুলোদ্ভব ও প্রধান প্রধান রাজকর্ম্মচারীদিগকে লর্ড এবং তাঁহাদিগের গৃহিণী বা কন্যাদিগকে লেডি কহে। এক্ষণে কোন মান্যা স্ত্রীতেও ঐ শব্দ ব্যবহার হইয়া থাকে। যথা, লর্ড গিণ্ড ফোর্ট, লর্ড বেকন। লেডি মেরি, লেডি লরেন্স।

